
SAMBUTAN MAJLIS SILATURAHIM AIDILFITRI KESKA 

 
UUM ONLINE: Majlis Silaturahim Aidilfitri Kesatuan Kakitangan Universiti Utara Malaysia 
(KESKA UUM) menemukan staf UUM dalam suasana raya sambil bersalam-salaman dan 
bermaaf-maafan, di  Dewan TSO, UUM. 

Naib Canselor, Prof. Dr. Ahmad Bashawir Abdul Ghani turut hadir menyerikan majlis 
berpeluang beramah mesra dan menikmati aneka juadah yang terhidang bersama ahli-ahli 
KESKA.     

“Kita bersyukur dapat meraikan Aidilfitri dalam suasana yang santai sambil beramah mesra 
dengan rakan-rakan. 

Dalam enak menjamu selera, beliau turut berpesan kepada staf untuk menjaga kesihatan 
dengan melakukan pemeriksaan kesihatan yang dijalankan oleh Pusat Kesihatan Universiti 
(PKU) dan kos tersebut ditanggung 100% oleh universiti dalam menjamin kesihatan yang 
berpanjangan.  

Selain itu, beliau turut menyatakan Pengurusan universiti amat menyalu-alukan pandangan 
dan buah fikiran yang bernas dari ahli-ahli bagi memastikan kelestarian yang bermanfaat 
pada universiti kelak. 

Sementara itu, Presiden KESKA, Affendi Askandar merakamkan setinggi-tinggi penghargaan 
dan mengalu-alukan kehadiran semua tetamu pada majlis yang dapat menjalin hubungan 
silratulrahim mesra sesama ahli KESKA. 

“Sempena bulan yang mulia ini, saya ingin mengucapkan selamat hari raya maaf zahir dan 
batin. Diharapkan syawal ini juga merupakan satu titik permulaan bagi meningkatkan 
kesedaran sesama ahli untuk menjaga kepentingan bersama dalam berkesatuan agar modal 
insan yang ada di UUM dijadikan contah terbaik pada jabatan dan agensi lain. 

“Sambutan ini juga dapat memupuk tradisi warisan, semangat bergotong-royong 
di   kalangan ahli KESKA dalam menyediakan pelbagai menu istimewa seperti laksa, nasi 
tomato, apam balik, cucur udang, mee, lemang, ketupas palas, dadih, puding ,dan ais krim 
yang menyelerakan.   

“Semangat bergotong-royong ini harus dilestarikan agar menjadi teladan khususnya kepada 
orang muda yang akan memimpin pada masa yang akan datang,” katanya. 

